
Lierni Apaolaza Urdanpileta
Itsasoan zehar nabegatzen dute 
piratek. Orotariko egoeretan 
aritzen dira, txarretan eta one-
tan. Egun eguzkitsuetan, ekaitz 
bortitzetan eta marea bizietan. 
Olatu handiekin beldurtu egiten 
dira, itsaso barearekin, aldiz, 
poztu. Minbizidun haurrak era 
berean bizi dute euren gaixoal-
dia. Ez dira superheroiak; aldi 
goibeletan tristetu egiten dira, 
eta argietan, alaitu. Dena den, 
ez zaie kemenik falta. Piraten 
indar hori beraiekin ekarri zu-
telarik, Aspanogi Gipuzkoako 
Haur Minbizidunen Guraso El-
kartearen lana ikusarazteko 
festa aurrera eraman zuten ur-
tarrilaren 30ean. Antolatzaile 
lanetan bidelagun izan zituzten 
Ttakun Kultur Elkartea eta La-
sarte-Oriako Bizipoza Taldea.
Hitzaldi batekin hasi zen jaia. 
Aspanogiko gizarte langile Ne-

kane Lekuona aritu zen hizlari 
Antonio Mercero aretoan. En-
tzuleak, berriz, Gazte Klubako 
umeak. Erne aditu zituzten 
haurrek Lekuonaren hitzak. 
Aspanogiko kideak elkartearen 
nondik norakoak azaldu zizkien, 
baita berak egiten duen lana 
deskribatu, ere. Era berean, 
minbiziaz hitz egin zien: zer 
den, nola sortzen den, zer-no-
lako tratamendua jasotzen du-
ten minbizidunek, eta abar. 
Mintzalariak galdera mordoa 
egin zizkien hizketaldian zehar 
eta erantzuteko oso prest ager-
tu ziren Gazte Klubekoak. Ara-
zo teknikoak zirela-eta, ezin 
izan zuen transparentziaz osa-
tutako aurkezpena pantaila 
handian proiektatu. Alabaina, 
ez zen komunikaziorako pro-
blemarik izan etxeko txikienen 
eta gizarte langilearen artean, 
saio osoan zehar.

Lekuonak parekide izan zuen 
Laura Hueso lasarteoriatarra, 
izan ere, beraren haurrak leu-
zemia pairatu zuen 3 urte zitue-
larik, eta egun, ez du eritasun 
hori. Bizitako esperientziatik 
mintzatu zen Hueso eta hark 
amaitu zuen hitzaldia, lagunen 
babesa aintzat hartuta: semea 
ospitalean zuelarik, hurkoen 
gertutasunak "asko" lagundu 
zion. Horren harira, gaixoei 
"marrazkiak" bidaltzeko gomen-
dioa luzatu zien Aspanogiko 
juntakidea ere badenak.

Jarraian, manifestua irakurri 
zuten Aspanogi Elkarteko hainbat 
kidek, Okendo plazan. Hilaren 
15a Nazioarteko Minbizidun Hau-
rren Eguna izango dela adierazi-
ta, aurtengo leloa zein izango den 
jakinarazi zuten: Etxean zaintzea 
eskubide bat da, etxeko zainketa 
aringarri pediatrikoen alde. Le-
maren ildotik, Lekuonak hitz egin 

zuen gizarte langileak etxeko 
zaintzaren garrantziaz. Familiek 
eta haurrek 24 orduz ekipo on 
bat eskura izan behar dutela al-
darrikatu zuen; hots, mediku, 
erizain, auxiliar, gizarte langile 
eta psikologoa, diagnostikoa jaso 
eta prozesu osoan zehar. Desore-
ka bat dago; ez omen da soilik 
ospitaleko zaintzan zentratu behar. 
Hori dela-eta, etxeko zaintza ba-
lioan jarri zuten, haur minbizi-
dunen elkarte diren aldetik.

'Otsoa' eta 'Piraten indarra'
Manifestua leituta, Otsoa ipui-
naren txanda ailegatu zen. Gaz-
te Klubeko umeen ahotsek ira-

kurri zuten Laura Huesok ida-
tzitako kontakizuna. Horretara-
ko, aurretiaz grabatutako audioa 
erabili zuten. Bien bitartean, 
semearen egoeratik eratorritako 
liburuaren orriak erakutsi ziz-
kieten bertaratu zirenei.

Amaitzeko, Eñaut Elorrietak 
abestutako Piraten Indarra kan-
tarekin dantzan aritu ziren Gaz-
te Klubeko kideak. Begirale zein 
haurren guraso edota aitona-amo-
na, denek mugitu zuten gorpu-
tza melodiaren erritmoari ja-
rraituz. Okendo plaza eszenato-
ki handi bihurtuta dantzaldia 
eta ospakizuna talde argazkia-
rekin itxi zuten.

Ospakizuna amaitzeko, 'Piraten indarra' abestu eta dantzatu zuten Gazte Kluba egitasmoko gazteek. TXINTXARRI

Aspanogi-ko piraten 
indarrak abordatu  
du Lasarte-Oria
Gipuzkoako Haur Minbizidunen Guraso Elkartearen lana erakutsi eta ospatu dute 
Antonio Mercero aretoan zein Okendo plazan. Jai kutsuko ekimena izateaz gain, 
parte hartu duten guztientzako, gazte zein heldu, hezigarria eta aberasgarria izan da

Hitzaldira bertaratu ziren gazte eta begiraleek adi entzun zituzten azalpenak. TXINTXARRI

'Otsoa' ipuinaren azala eta orrialdeetako bat. TXINTXARRI

Lasarte-Oriako Bizipoza Taldeko nahiz Aspanogi eragileko ordezkariak. TXINTXARRI

Bizitzeko moduko esperientzia da edonorentzat; baita haurrentzat ere, jakina. TXINTXARRI

Informazioa emateko bilera 
egingo dute hilaren 10ean
Uztailean eta abuztuan haur sahararrak etxean  
hartuko dituzten familia lasarteoriatarrak behar dituzte

Txintxarri
Nahiago lukete horrelakorik 
gehiagotan antolatu beharko 
ez balute, Mendebaldeko Saha-
rako herritarrak aske eta euren 
jatorrizko lurraldeetan bizi 
direla esan nahiko lukeelako. 
Tamalez, hori ez da horrela eta 
Oporrak Bakean egitasmoa 
martxan jarri dute aurten ere, 
Aljerian dauden errefuxiatuen 
kanpalekuetan bizi diren haur 
sahararrek udaran aukera izan 
dezaten Euskal Herrira etor-
tzeko. "Berotik babestu, ongi 
elikatu, medikuarenera joan, 
beste kultura, hizkuntza eta 
bizimodu batzuk ezagutu... 
Egitasmoak onura horiek guz-
tiak ditu 10 eta 12 urte arteko 
umeentzat", jakinarazi dute 
antolatzaileek.

Euskal Herri osoan gauzatzen 
duten egitasmo hori Saharare-
kin Elkartasuna Lasarte-Oria 
eragileak eta udalak ekarri 

dute herrira. Jakinarazi dute 
bilera informatiboa egingo du-
tela hilaren 10ean, Antonio 
Mercero aretoan, 18:00etatik 
aurrera. Interesa dutenak "al-
dez aurretik hartu beharreko 
inolako konpromisorik gabe" 
bertara daitezkeela zehaztu 
dute. Hori bai, eskatu dute joa-
teko asmoa dutenek 696 01 47 
86 telefono zenbakira deitzeko 
hitzordu horren aurretik. Opo-
rrak Bakean programaren 
xehetasunak eta harrera pro-
zesua esplikatuko dituzte.

Udal ordezkariek adierazi du-
tenez, Oporrak Bakean herrira 
ekarrita "nazioarteko elkarta-
suna eta giza eskubideen defen-
tsa" kokatzen ditu bere "ekimen 
publikoen erdigunean". Bidena-
bar, Mendebaldeko Sahararen 
auziarekin duen "konpromiso 
historikoa" berretsi dute eta 
udalerriko sendiak parte har-
tzera animatu dituzte.

Txintxarri
Hilaren 9ko, 16ko eta 23ko ema-
naldietara bertaratzen diren 
herritarrek itsaspeko mundu 
lilluragarria ezagutzeko aukera 
paregabea izango dute, baita 
gizakien eraginez sortutako ku-
tsaduraz eta horrek dakartzan 
arriskuez kontzientzia hartzeko 
ere. Itsaspeko Zinema Zikloko 
XVIII. edizioko emanaldi horiek 
kultur etxeko auditorioan egin-
go dituzte. 19:00etan hasiko dira 
denak eta sarrera doakoa da, 
auditorioko tokiak bete arte. 
Horrekin batera, argazki era-
kusketa irekiko dute bihar (hi-
lak 7) udaletxeko sarreran, 
09:00etatik 14:00etara. Bertako 
irudiak ikusteko azken eguna 
hilaren 27a izango da.

Ekimen interesgarri hori Real 
Sociedad taldeko Urpekaritza 
saileko kideek, Danok Kide el-
karteko lagunek eta Lasarte-Oria-
ko Udalak antolatzen dute, lan-
kidetzan. Aurreko aldi guztietan 
egin izan duten moduan, aur-
tengo emanaldietara eta erakus-
ketara bertaratzeko deia egin 
dute guztiek.

2012ko otsailean ekarri zuten  
CIMASUB ekimena aurrenekoz 
Lasarte-Oriara. Danok Kidek 
bazeramatzan zenbait urte gai 
hori lantzen hezkuntza iraun-
korreko programaren barruan  

eta Gizarte Zinema Zikloa ere 
egiten zuen. Bada, itsasoaren 
azpian dagoen hori guztia he-
rritar orori irekitzea erabaki 
(urte horretan guraso elkarte 
horrek 50 urte bete zituela ba-
liatuta) eta Urpekaritza sailare-
kin nahiz udalarekin lankidetzan 
hasi zen.  Gure herrira ekarri 
zutenerako, Realeko ordezkariek 
makina bat urte zeramatzaten 
nazioarteko jaialdia egiten, Do-
nostian.

Urte horretan lau emanaldi 
egin zituzten: otsailaren 6an, 
13an, 20an eta 27an. Gastero-

podoen mundua; Ekuador, 
eguzkiko ibaiak; Bizitzaren 
leihoak; Mundu amaierako 
itsasoa; Maldivas; 20'12''; Pela-
jiar esparrua; JATAY espedi-
zioa; eta Lembeth, magikoa eta 
liluragarria ikus-entzunezkoak 
proiektatu zituzten kultur etxe-
ko auditorioan.

Antolatzaileek bete zituzten 
aurreikuspenak aurreneko edi-
ziotik eta lortu zuten herritarren 
jakin-mina piztea. Hori horrela 
izanik, aurtengo hiru saioetan 
Manuel Lekuona Kultur Etxeko 
auditorioa betetzea espero dute.

Francisco Pizarro eta Jesus Mari Egizabal, 2012ko saio bat aurkezten. TXINTXARRI

Itsaspean murgiltzeko 
egun gutxi falta dira
Mundu liluragarri horri buruzko zinema zikloaren XVIII. edizioa antolatu dute Realeko 
Urpekaritza sailak, Lasarte-Oriako Udalak eta Danok Kide Elkarteak. Argazki erakusketa 
bihar irekiko dute, hilak 7; bi egun geroago aurrera eramango dute lehen emanaldia

Txintxarri
San Juan Bosko eguna ospatu 
zuten Zubieta Lanbide Eskolan 
urtarrilaren 31n, txapelketa 
"erraldoi eta berezia" eginda. 
Hasi aurretik ekipoka bildu zi-
ren ikasleak eta bakoitzak bere 
zikloarekin lotura zuen izen eta 
logo propioak eratu zituzten, 
hala nola Termoeroak edota 
Txirbilak. Horrez gain, barne 
antolaketa egin zuten: probeta-
rako ordezkariak izendatu eta 
partaideak banatu zituzten. Xake 
sudoku, futbito, talo edota tor-
tilla txapelketak; slackline pro-
ba; argazkien bidezko altxorra-
ren bilaketa; eta herri kirolak  
izan ziren jarduerak. Izandako 
giro "polita" eta parte hartzea 
azpimarratu dituzte hezkuntza 
zentro horretako kideek.

Zubieta Lanbide Eskola era-
tu zutenetik 50 urte bete dira 
aurten eta urtarrilaren 31ko 
ospakizunaren "izaera espezia-
la" nabarmendu dute parte 
hartzaileek, urtemuga horrek 
"are balio handiagoa" eman 
diolako egindakoari. Horri lo-
tuta, egun "borobila" izan zela 
azpimarratu dute, "auzolanean" 
antolatutakoa: "Langileen, ikas-
leen, jubilatuen eta gainerako 
parte hartzaileen inplikazioa 
eta konpromisoa funtsezkoak 
izan ziren".

Ikasle batzuk, argazki muntaietako bat prestatzen. ZUBIETA LE

San Juan Bosko eguna 
ospatu dute Zubietan
Txapelketa "erraldoi eta berezia" aurrera eraman dute lanbide eskolako ikasle  
eta irakasleek. Ekimen "borobila" izan dela nabarmendu dute eta bizitakoa are 
espezialagoa izan dela, hezkuntza zentroak 50 urte bete dituelako aurten

Herri kirolen txapelketa jokatu zuten patioan, besteak beste. ZUBIETA LE

Txintxarri
Turistifikazioaren ondorioak: 
Donostiatik Lasarte-Oriara mahai 
ingurua antolatu dute Borobilean 
Elkarteko kideek. Donostiako 
Bizilagunekin plataformako kide 
Amaia Oulad eta Maider Uralde 

gonbidatu dituzte solasaldi ho-
rretara. Eragile horren lanari 
buruz solasteaz gain Hau ez da 
cheesecake bat fanzinea aurkez-
tuko dute Oriarte Landaberri 
institutuko musika gelan, 
19:00etatik aurrera.

Aurreko saio guztien antzera, 
egun horretakoa herritar oro-
rentzako irekia izango da eta 
hala behar dutenek euskaratik 
gaztelaniara itzultzeko unean-une-
ko zerbitzua izango dute.

Borobilean Elkartea 2023ko 
urrian eratu zuen herritar talde 
batek, gizartean puri-purian 
dauden gaiei buruz elkarri be-
gira hausnartzeko eta ideiak 
partekatzeko. Urtarrileko saioan 
Txillarreko sukaldaria liburua-
ri eta ikus-entzunezkoari buruz 
aritu ziren.

Turistifikazioaz eta horren 
ondorioez ariko dira 
Hilaren 10erako iragarri du hurrengo saioa Borobilean 
Elkarteak; Oriarte Landaberrin izango da, 19:00etan

Manifestariak, kartela eskuetan hartuta, Kale Nagusia zeharkatzen. TXINTXARRI

Euskal presoen etxeratzean 
"urte mugarria" izan dadin
Lasarte-Oriako Sarek jakinarazi du hileroko Azken Ostirala 
ekintza ordubete aurreratu eta 19:00etan hasiko dela

Txintxarri
Hilabete amaieren ohiturari 
jarraiki, Lasarte-Oriako Sarek 
mobilizazioa antolatu zuten ur-
tarrilaren 30ean. Mugarri urtea 
izatea nahi dute aurtengoa, "au-
kera handiak" omen daudelako 
euskal presoen, iheslarien eta 
deportatuen etxeratzean. Alde 
batetik, konponbide integral 
baterantz hurbiltzeko. Bestetik, 
salbuespenarekin amaitzeko 
urratsak ematen jarraitzeko. 
Era berean, jakinarazi zuten 
horixe bera galdegiten jarraitu-
ko dutela espetxe erakundeei 
eta politikoei.

Mugarriak mugarri, aitortu 
zuten "ezinbestekoa" izango dela 
"lege eta politika arruntak gai-
lentzea", sufrimenduarekin 
akabatzeko. Urte berrirako 
nahiak plazaratzeaz gain, eske-
rrak emateko tartea ere hartu 
zuten Lasarte-Oriako Sareko 
ordezkariek. Izan ere, urtarri-
laren 10ean Bilbon izandako 
manifestazioaren errepasoa eta 
balorazioa egin zuten. Adierazi 
zuten jende mordoak egin zue-
la konponbidearen, bakearen 
eta elkarbizitzaren alde Ezin 
da gehiago luzatu lelopean gau-
zatutako ekintza horretan.

JAGOBA, HAZAS ETA TXUSO

'Ez dakit' abestia, entzungai
Disko berria osatuko duten piezak tantaka-tantaka erakusten ari da 
Jagoba. Hazas herritarrarekin eta Txusorekin elkarlanean ondu duen Ez 
dakit kaleratu du berriki eta plataforma guztietan entzungai jarri du. 
Lasarteoriatar gehiagok parte hartu dute abesti horretan: Beñat Bobillok, 
gitarra eta baxuarekin; eta Oihan Agirretxek, bateriarekin.

Txintxarri
Lasarte-Oriako Udalak Empa-
labramiento programa aurkez-
tu du gaur goizean. Agerraldi 
prentsaurrekoan izan dira Agus-
tin Valdivia alkatea, Gizarte 
Zerbitzuetako zinegotzi Lourdes 
Acevedo Beldarrain eta Berdin-
tasun teknikari Izaskun Rodri-
guez Elkoro. Azpimarratu dute 
aipatu egitasmoa "interakzio 
sozialerako eta ahalduntze fe-
ministarako apustu estrategikoa" 
dela. Hala, proiektuaren gaine-
ko xehetasunak eman aurretik, 
azaldu dute Gipuzkoako beste 
herri batzuetan "esperientzia 
positiboak" izan dituela. 

Gaztelania ikasteko ikastaroa 
izanagatik, gainerako gisa ho-
rretako ikastaroengandik "ez-
berdina" dela nabarmendu dute 
arduradunek. Adierazi dute" 
ikuspegi feminista duen meto-
dologia" erabiltzen duela. Horrez 
gain, kontatu dute material 
didaktikoak ez direla estanda-
rrak, baizik eta "testuinguru 

soziala eta ikasleen eguneroko 
beharrak kontuan hartzera ego-
kituak" daudela.

Helburu nagusia gramatikatik 
harago doala ere azaldu dute: 
"Eremu seguru eta konfiantzaz-
koa sortzea bilatzen da, non 
ikasleak ahaldundu ahal izango 
diren gaztelaniazko hitzen bidez, 
bigarren (edo hirugarren) hiz-
kuntza gisa". Horrez gain, pro-
gramaren bestelako xedeak 
zeintzuk diren ere argitu dute. 
Ahalduntze indibidual eta ko-
lektiboa da horietako bat: es-
kubide osoko herritar gisa, 
norberaren eskubide eta gaita-
sunen gaineko kontzientzia 
hartzea sustatu nahi dute an-
tolatzaileek. Gizarteratzea eta 
laneratzea da beste xedeetako 
bat, hots, parte hartzaileei ba-
liabideak eskuratzeko eta lan 
aukerak hobetzeko behar dituz-
ten hizkuntza tresnak ematea. 
Horrez guztiaz gain, parte har-
tzaileak kulturara hurbiltzea 
ere nahi dute. Horretarako, 
gazteleraz gain, euskarara "oi-
narrizko hurbilketa" eskaintzen 
du ikastaroak, lurraldeko errea-
litate kulturalean erabat inte-
gratzea bultzatuz.

Egutegia eta matrikula
Eskolak Sexuen Elkarbizitza-
rako Emakumearen Zentroan 

aurrera eramango dituzte. As-
tearte eta ostegunetan izango 
dira, 15:00etan hasi eta 17:00etan 
amaituta.

Lehen saioa asteon, hilaren 
3an, aurrera eraman dute, eta 
hemendik aurrerakoetan parte 
hartzeko ere izena ematea beha-
rrezkoa dela ohartarazi dute 
arduradunek. Horretarako bi 
bide dituzte interesdunek. Au-
rrez aurre egin nahi duenak, 
Mirentxura joan beharko du. 
Inskripzioa sarean egitea nahia-
go duenak, berriz, ondoko es-
teka honetan egin beharko du: 
www.lasarte-oria.eus/empala-
bramiento. Horri dagokionez, 
ohartarazi dute izena emateko 
epea ikasturte osoan egongo 
dela martxan; ikasle berriak 
edozein unetan bat egin ahal 
izango dute egitasmoarekin, 
betiere taldea osatzeko kopurua 
bete arte. 

Informazio gehiago behar 
duenak, ondoko telefono zen-
bakira dei dezake: 943-37 60 55.

Empalabramiento 
proiektua, martxan
Sexuen Elkarbizitzarako Emakumeen Zentroan izango dira emakumeei zuzendutako 
gaztelania ikasteko eskolak. Astearte honetan izan da lehenengoa, hilaren 3an. Bertan 
parte hartu nahi dutenek, ordea, izena eman beharko dute, ezinbestean

ASTEARTE ETA 
OSTEGUNETAN 
IZANGO DIRA BI 
ORDUKO ESKOLAK, 
15:00ETAN HASITA

INTERESDUNEK 
EDOZEIN UNETAN 
BAT EGIN AHAL 
IZANGO DUTE 
EGITASMOAREKIN

Lasarte-Oriako Udalak jakinara-
zi du Liburu Baby Kluba egitas-
moaren saioak astero aurrera 
eramango dituztela. Familien 
artean irakurketa sustatzeko as-
moz, 0 eta 3 urte arteko haurrei 
eta euren gurasoei jarduera "lu-
diko, didaktiko eta doako" hori 
ematen diete 2023tik. Abian jarri 
zutenetik izan duen "harrera bi-
kaina eta parte hartze handia" 

ikusita, maiztasuna areagotzea 
erabaki dute sustatzaileek. Orain-
goz, ekainera arteko saioak pro-
gramatu dituzte.

Ekimena gauzatzen dutenek 
gogorarazi dute liburua dela saioen 
abiapuntua eta ardatza: "Helburu 
nagusia da literaturarekiko, mu-
sikarekiko, artearekiko eta na-
turarekiko interesa sustatzea, 
txiki-txikitatik". Hori horrela, 
topaketak larunbatero egingo 
dituzte Udal Liburutegian, 11:00eta-
tik aurrera, hiru hizkuntzotan: 
euskara, gaztelania eta ingelesa. 

Irakurketa astero 
sustatuko dute 
familien artean 

Doako formakuntza saioak 
emango dituzte enpresentzat
Beterri-Buruntza Mankomunitateak "topagune egonkor 
eta erreferentziala" sortzeko helburua du alor horretan

Txintxarri
Eskualdeko enpresei gaur egun-
go erronka eta joera estrategiko 
nagusien gaineko "ezagutza 
eguneratua" ematea. Hori da 
Beterri-Buruntza Mankomuni-
tateak egin nahi duena BB2B 
ekimenaren bitartez. Hilabete 
honetan hasiko dira doako for-
makuntza saioak ematen; sarean 
egitekoak eta bi ordukoak izan-
go dira. Alor horretako nego-
zioentzako "topagune egonkor 
eta erreferentziala" eratu nahi 
dute "elkarrekin ikastea, espe-
rientziak partekatzea eta etor-
kizuneko erronkei aurrea hartzea 
sustatzeko". Horrez gain, eskual-
deko harremanak saretzeko modu 
aproposa dela uste dute susta-
tzaileek.

BB2B (edo Beterri-Buruntza 
Enpresentzat) egitasmoko au-
rreneko saioa zibersegurtasu-
nari buruzkoa izango da, hilaren 

12an, 09:00etatik 11:00etara. Bi-
garrena 26an aurrera eramango 
dute eta "pertsonalaren arloan 
enpresek pairatzen duten ab-
sentismoa" jorratuko dute. Eta 
martxoaren 12rako programatu 
duten jardunaldian jasangarri-
tasuna izango dute ardatz, "kon-
tzeptuetatik ekintzetara eman 
beharreko urratsak" landuta. 
Mankomunitateko langileek 
jakinarazi dute datorren hila-
betetik aurrera hilean saio bat 
egingo dutela, hil bakoitzeko 
bigarren ostegunean.

Aipatutako saio horietan ize-
na eman nahi dutenek https://
beterriburuntza.binovoerp.es/
event esteka erabili behar dute 
horretarako. Informazio gehia-
go eskuratu nahi dutenek 943-24 
45 23 telefono zenbakira deitu 
edo enpresa@beterriburuntza.
eus helbide elektronikora idatz 
dezakete.

TXINTXARRI

Konplexurik gabeko saioa
Klimaterioa bakarrizketa eskaini zuen Kattalin Allendek kultur etxean. Klimaxetik 
klimateriora eta buelta lanetik abiatuta sortu du inprobisaziotik eta umoretik 
osatutako obra. Herri bakoitzean ikuskizun berezia egiten dutela aitortuta, 
Allende menopausiaz, beroaldiaz eta abanikoez aritu zen. Publikoak barre 
egiteko tartea izan zuen, baita oholtzaratutakoekin batera abestekoa ere. 

Txintxarri
Nazismo garaiko euskal depor-
tatuak, Sakana eskualdeko (Na-
farroa) torturak, Ibarretxe anaien 
zinema egiteko modu irudimen-
tsua, Akelarre musika taldearen 
ibilbidea, lau emakumek zuzen-
dutako laburmetraien egun be-
rezia... Osagai horiek guztiak 
ditu Okendo Zinema Taldeak 
prestatu duen seigarren Euskal 
Dokumentalen Zikloak. Gaur 
bertan (hilak 6) irekiko dute egi-
taraua, Oier Plazak zuzendutako 
Popel ikus-entzunezkoarekin. 
20:00etan izango da emanaldia 
kultur etxeko auditorioan; sa-
rrerek 6 euro balio dute. Jarraian 
aletuko ditugun gainerako paseak 
toki eta ordu berean egingo di-
tuzte (hilaren 22ko Akelarre: 
marearen kontra-rena salbu; 
19:30ean hasiko da) eta tiketek 
salneurri berbera izango dute. 
Hitzordu denetara gonbidatuko 
dituzte egileak eta aretora ber-
taratzen direnek beraiekin hitz 
egiteko aukera izango dute.

Esan bezala, Popel ikus-entzu-
nezkoak irekiko du zikloa. Na-
zismoaren garaian Euskal He-
rritik deportatu zituzten pertso-
nen bizitzari buruz ikertzen 
hasiko diren bi pertsonaren 
(Anton Gandarias eta Unai Eguia) 

bideak lotu ditu Plazak eta bai-
ta istorio harrigarri gehiago 
kontatu ere. Astebete geroago 
Esteban, Javi eta Josemi Iba-
rretxe anaien zinema uniber-
tsoaren berri izango dute ikus-en-
tzuleek, azken horren alaba Jone 
Ibarretxeren eta Nere Falaganen 
eskutik. Esto no es Hollywood 
lana ondu dute.

Hilaren 20an Sakana eskual-
deko tortura kasuei buruzko 
Arg(h)itzen lana ekarriko dute 
eta bi egun geroago, berriz, mu-
sika taldearen izen bera duen 
eta bere historiari buruzkoa den 
Akelarre: marearen kontra do-
kumentala proiektatuko dute.

Zikloa itxiko dute laburme-
traien egunarekin, 27an. Lau 
emakumek zuzendutako beste 
hainbeste lan emango dituzte: 
Cara de bicicleta (Amaia Nerekan, 
Itziar Zorita); Locas del ático 
(Tamara Garcia); Le prime volte 
(Giulia Cosentino, Perla Sarde-
lla); eta Habana industrial 
(Ainhoa Ordoñez).

Aurtengo zikloaren kartela. OKENDO ZT

Euskal dokumentalen 
seigarren erakustaldia
"Askotariko gai eta erregistroak" jorratzen dituzten ikus-entzunezkoak proiektatuko 
dituzte Okendo Zinema Taldeko kideek. Kultur etxera bertaratzen direnek aukera 
izango dute zuzendariekin solasteko. 'Popel' emango dute gaur, hilak 6, 20:00etan

Joan den urteko bertso bazkari literarioa. TXINTXARRI

Hurrengo saioa hilaren 18an 
egingo dute literatur txokokoek
Gogorarazi dute bertso bazkari literarioa 21ean izango 
dela eta txartelak salgai daudela zenbait tabernatan

Txintxarri
Frederik Peeters idazlearen Pi-
lula urdinak lana izango da li-
teratur txokoan landuko duten 
hurrengoa, hilaren 18an, 18:30etik 
aurrera, kultur etxeko 3. solai-
ruko bilera gelan. Hilean behin 
elkartzen dira bertako partaideak 
eta tarte atseginak igarotzen 
dituzte. Batzuetan, gainera, egi-
leak gonbidatzen dituzte. Ain-
tzane Usandizaga idazle lasar-
teoriatarrak dinamizatzen ditu 
saio horiek.

Talde horretako partaideek 
ohartarazi dute beso-zabalik 
hartuko dituztela kide berriak 

eta ez dela derrigorrezkoa hila-
bete bakoitzeko liburu guztiak 
osorik irakurtzea, horretarako 
astia ez izanda ere berdin-berdin 
disfrutatuko dutelako.

Otsaila, gainera, hilabete be-
rezia izan ohi da beraientzat, 
bertso bazkari literarioa egiten 
dutelako. Aurtengo hitzordua 
hilaren 21ean izango da, Xiri-
miri elkartean, 14:00etatik au-
rrera. Ilargi, Jalgi edota Tibur-
tzio Artizar tabernetan eskura-
tu ahalko dituzte herritarrek, 
30 euroren truke (langabeek eta 
ikasleek 20 euro ordaindu behar-
ko dituzte).

Lasarte-Oriako "aisialdi eskain-
tza ezdeusaz nazkatuta", LOGA 
Lasarte-Oriako Gazte Asanbla-
dako kideek artzikirol txapel-
keta aurrera eramango dute 
bihar, hilak 7, hiru modalitate 
hauek uztartuta: areto futbola, 
errugbia eta eskubaloia. Partai-
deek banaka nahiz taldeka ize-
na eman ahalko dute, ekimena-
ren egunean bertan edo aurretik, 
eragilearen Instagram kontuan 
(@logalasarte) topatuko duten 
formularioa beteta. Antolatzai-
leek jakinarazi dute "giro polita" 
izango dutela eta irabazleek 
saria eskuratuko dutela.

Bestalde, aurreratu dute gaz-
te eguna apirilaren 25ean ospa-
tuko dutela.

Artzikirol txapelketa 
antolatu dute LOGA 
asanbladako gazteek

TXINTXARRI

Akelarrea girotuko dute
Sorginak ere ari dira Inauteri larunbata prestatzen. Urtea amaitu aurretik 
proposatu zuten gaia, Akelarrea, eta hilaren 14rako prestatu dituzten 
ekimenen berri eman dute orain: 12:30ean, bermuta eta argazkia (Kale 
Nagusian); 14:30ean, sorgin bazkaria Okendon (txartelak Ilargin dituzte 
salgai, 18 eurotan); eta ondoren, bazkaloste girotua.

Eztarriz sano 
kantatu, lurra 
esnatzeko  
Santa Ageda bezpera

Santa Ageda bezpera ospatu zuten herriko zenbait eragilek hilaren 4an. Goizean Landaberri-Garaikoetxeako ikasleak 
irten ziren kalera, eta arratsaldean, berriz, Landaberri Zubietako eraikinekoen eta Sasoeta-Zumaburukoen txanda izan 
zen. Horien ostean, Zabaletako auzokideek auzoko baserrietan barrena ibili ziren.  Earra bertso eskolako bi bertsolarik 
ere parte hartu zuten saio horretan, baita trikiti jotzaile batek ere. Xumelako lagunak, ordea, 18:00ak aldera abiatu ziren, 
eta Brigitarren komentuan egin zuten lehen geldialdia. Bertan bizi diren mojekin batera kantatu zituzten koplak, 
txistularien laguntzarekin. Joxe Krutz Labaka aritu zen talde horretan bertsotan. 
Ordu erdi beranduago (18:30ean) ekin zioten hitzorduari Erkertz EDTko kideek. Lokaletik abiatu, eta gainerako 
herritarren gisan, abestuz egin zuten euren bidea Urnieta Bideko Buenavista sagardotegira iritsi arte. Bertan egin zuten 
Santa Ageda bezperako erronda osteko mokadua. 

Zabaleta Auzolanek, Xumelak eta Erketz EDTk ere ez zuten hutsik egin. TXINTXARRIHerriko ikastetxeetako haur eta gazteek gogoz eta alaiki ospatu zuten Santa Ageda bezpera. TXINTXARRI

Txintxarri
Hilaren 13koa egun handia izan-
go da lasarteoriatarrontzat, Eus-
kal Inauteriak ospatuko ditugu. 
Jadanik ikusi dugu hartza baso-
tik ibiltzen. Horrek esan nahi 
du atera dela bere lozorrotik eta 
badatorrela udaberria; uste ge-
nuena baino motzagoa izango da 
udaberria. Edonola ere, Ama 
Lurra ez da erabat esnatu orain-
dik. Hortaz, bera iratzartzeko 
garaia da, izadia loratzeko eta 
gure landasoroak emankorrak 
izateko. Hori ospatuko dute, bai, 
baina baita oparotasun hori 
mehatxupean ez jartzeko berri-
tuko duten ituna, Kandelaria 
eguna (otsailak 2) pasata gizaki 
itxura hartuta herriratuko diren 
txantxo, momozorro, karramarro, 
surrandi, ziripot, zaldiko, trapu-
zahar, kaskabobo eta bestelako 
izakiekin. Mozorroak dira horiek 
guztiak.
Aurtengo uzta ona izateko eta 
zorigaiztoko gertakaririk ez 
izateko, mozorroei hauxe or-
dainduko diegu, ituna hautsi ez 
dezaten: ehun urrezko dukatu; 
50na kilo odolki eta lukainka; 
30na kilo gari, arto eta sagar; 
hogei ardo kupel; eta hiru sa-
gardo barrika. Akordioa erdie-
tsita, gizakiek eta mozorroek 
elkarrekin dantzatuko dute eta, 
bide batez, Ama Lurra esnatzen 
saiatuko dira.

Itunak itun eta akordioak akor-
dio, izan da bere hitza hautsi 
eta zigortua izateko moduko 
kaltea eragin duenik Lasar-
te-Orian: Kaxkamalo. Adostu-
takoak erabateko balioa izan 
dezan, honakoa eskatuko diegu 
gizakiok mozorroei: txantxo 
gaizto hori sutan erretzea. Izaki 
hori errauts bilakatu arte kis-
kaltzea izango da bi aldeen ar-
teko bakea zigilatuko duena, 
urtebetez.

David Egizabal herritarraren 
bitartez eskuratu du TXINTXA-
RRI-k aurreko paragrafoetan 
kontatutako istorioa biltzen 
duen material guztia. Beraren 
eta Euskal Inauteriak antolatzen 
dituzten gainerako eragileen 
(Ttakun Kultur Elkartea, La-
sarte-Oriako Udala, Plaza Dan-
tza, herriko ikastetxeak...) asmoa 
eta gogoa honakoa da: festa 
horri buruzko gogoa, interesa 
eta jakin-mina piztea herrita-
rrengan. Herriko ikastetxe ba-
koitzeko partaideek ospakizuna 
egokitu eta gauzatuko dute 
hilaren 13an, bazkalostean. On-
doren, 16:45etik aurrera txoko-
late goxoa eta jolasak izango 
dituzte ekimenarekin jarrai-
tzeko. 17:30ean, helduak batuko 
dira eta erromeria egingo dute. 
Azkenik, 19:00etan, Kaxkamalo 
erreko dute. Jarduera horiek 
guztiak Okendo plazan egingo 
dituzte; eguraldi txarra egite-
kotan, Oriarte Landaberri ins-
titutura joango dira.

Ipuin bat, bi trama
Euskal Inauteriez gozatzera 
joaten diren herritarrak koka-
tze aldera, Egizabalek azaldu 
du bi trama uztartzen dituen 
ipuina eratu zuela Juan Luis 
Eizmendi zenarekin batera. 
Batetik, eguzkiaren eta ilargia-
ren arteko eztabaida jaso dute, 
eta bestetik, basoko izaki bizi-
dunen eta gizakien arteko hi-
tzarmena. Kontakizun hori 
ontzerakoan bi iturritatik edan 
zuten: Juan Antonio Urbeltz 
etnomusikologoaren ikerketatik 
eta Garaikoetxea-Landaberriko 
musika irakasle izan zen Ion 
Lasak idatzitako ipuin batetik. 
Polita iruditu zitzaien biak uz-
tartzea eta forma berezi hori 
ematea. Hori esanda, azpima-
rratu du garrantzitsuena gaia 
lantzea dela, ez Egizabalek eta 
Eizmendik sortutakoa hasi eta 
buka errespetatzea.

Ospakizun tradizional horrek 
jarraipena izan dezan eta belau-
naldi berrietako kideengana irits 
dadin, Lehen Hezkuntzako biga-
rren zikloan (3. mailatik 6.era 
arte) ikasten ari diren estudian-
teen ikuspuntura neurriratu du 
kontakizuna Egizabalek. Horrez 
gain, gogorarazi du Garaikoetxea 
eraikinean (Haur Hezkuntza 
osoa eta Lehen Hezkuntzako 1. 
eta 2. ikasmailak) hiru hamar-
kada baino gehiago daramatza-
tela Euskal Inauteriak euren 
modura jorratzen.

Aurrekari gisa, tailerra
Euskal Inauteriak ospatzeko 
txantxo jantziak prestatu nahi 
dituzten herritarrentzako tai-
lerra antolatu dute Ttakun Kul-
tur Elkarteak eta udalak. Hila-
ren 11n egingo dute, osasun 
zentroaren eraikinean dagoen 
erabilera anitzeko gelan (biga-
rren solairuan), 18:00etatik 
aurrera. Umeek nahiz helduek 
parte har dezaketela zehaztu 
dute antolatzaileek. Izen ematea 
bi egun lehenago zabalduko 
dutela aurreratu dute eta bi 
bide izango dituztela horreta-
rako: 695 78 53 89 telefono zen-
bakira deitzea edo kultura@
ttakun.eus helbide elektroniko-
ra mezua idaztea.

Kaxkamalo txantxoa erreta amaituko dituzte Euskal Inauteriak. TXINTXARRI

Euskal Inauterien 
sugarra, piztear

TXANTXO JANTZIAK 
EGITEKO TAILERRA 
HILAREN 11N  
BURUTUKO DUTE, 
18:00ETATIK AURRERA

Lurra esnatzen hastearekin batera ailegatu da basotik mozorrotuta herriratuko diren 
izaki bizidunekin akordio berria izenpetzeko ordua. Txantxo gehienek adostutakoa 
zintzo demonio bete badute ere, Kaxkamalok ez; horregatik, sutan erreko dute

Euskal Inauteriek 
irudikatzen duten guztiaren 
zentzua eta esanahia 
balioan jartze aldera idatzi 
zuten bi trama uztartzen 
dituen ipuina David 
Egizabalek eta Juan Luis 
Eizmendik. Bi kontakizun 
hauek uztartu dituzte: 
batetik, eguzkiaren eta 
ilargiaren arteko eztabaida; 
eta bestetik, basoko izaki 
bizidunen eta gizakien 
arteko hitzarmena. 

Hilaren 13ko festaren 
aurretik ipuin hori osorik 
irakurri eta esanahia 
barneratu nahi dutenek 
sakelako telefonoa hartu 
eta azpiko QR kodea 
eskanea dezakete. 

Bi tramako 
ipuina 
irakurtzeko

Txintxarri
Eguraldi ona egingo duen ala ez, 
hori izango da Inauteriak ospa-
tzeko egitaraua antolatu dutenen 
ardura bakarra. Gainerako guztia 
prestatu dutela iragarri dute Oken-
do plazan, hilaren 12tik 17ra arte-
ko ospakizun egunen gune nagu-
sia izango den horretan. Agustin 
Valdivia alkatea, Jaiak departa-
mentuko zinegotzi Txus Alonso 
eta parte hartuko duten konpar-
tsetako (Biyak Bat, Intzak Parran-
da, Jalgune, La Tribu eta Sasoeta 
Sasoian) kideak bertaratu dira 
agerraldira, baita sardinaren erre-
keta antolatzeaz arduratzen den 
Aitziber Arruti herritarra ere.

Programaren oinarria aurreko 
urteetakoa izango bada ere, zen-
bait berrikuntza iragarri dituz-
te. Hilaren 14an, larunbatean, 
konpartsetako kideek eta udale-
ko Jaiak saileko langileek "ha-
siera berezi eta berritzailea" 
emango diote ospakizun egun 
nagusiari. Bestalde, sardina ez 
dute astelehenean erreko, astear-
tean baizik. Jardueren eta behar 
teknikoen kostuak batuta, 30.000 
bat euroko aurrekontua bidera-
tu dute Inauteriak antolatzera. 
Informazio hori guztia eskuorri 
batean bildu dute, aurten aurre-
nekoz prestatu eta bihartik au-
rrera (hilak 5) etxez etxe bana-
tuko dutena. "Egitaraua presta-
tzen lagundu duten eragile 
guztiei merezi duten tokia eman 
diegu", zehaztu du Alonsok.

Esan bezala, Udal Musika Es-
kolako ikasleen kontzertu bufoak 
irekiko du egitaraua, hilaren 

12an. Kultur etxean ariko dira, 
18:30etik aurrera. Sarrera doakoa 
dela jakinarazi dute.

Euskal Inauteriak indartzeko
Hurrengo egunean, berriz, basotik 
gizaki itxura hartuko duten txan-
txoekin ituna berrituko dugu 
herritarrok Okendo plazan. Alon-
sok bereziki azpimarratu du Eus-
kal Inauterien balioa: "Jaiaren 
ezaugarri indartsuenetako bat 
dira; hasieraren arima". Hori ho-
rrela, ostiralean beste ekimenik 
ez antolatzea erabaki dute. Garai-
koetxea-Landaberri ikastetxekoe-
kin iaz abiatutako lanketari ja-
rraiki, Lehen Hezkuntzako 3. eta 
6. maila arteko ikasleak mozorro-
tu eta Okendo plazara etorriko 
dira Euskal Inauteriak irudika-
tzera, 15:00etan. Ordu eta erdi 
pasatxoren ostean, txokolate jana 
prestatuko dute beraientzat. 
17:30ean helduak batuko dira fes-

tara eta erromeria egingo dute. 
Azkenik, 19:00etan erreko dute 
Kaxkamalo bihurria, azken urtean 
udalerrian jazo diren gauza txarren 
erantzule izan dena. Eguraldi txa-
rra eginez gero, aipatu jarduera 
horiek Oriarte Landaberri insti-
tutuko patioan egingo dituzte. 
Toki batean ala bestean izan, Tta-
kun Kultur Elkartearekin lanki-
detzan gauzatuko dute.

Esan bezala, sorpresa kutsua 
izango duen jarduera horrekin 
irekiko dute Inauterietako la-
runbata udaleko Jaiak departa-
mentuko langileek eta konpar-
tsetako kideek. Ondoren, maki-
na bat ekimen prestatu dituzte 
festa giroa goizaldeko ordubie-
tara arte luzatzeko: partaideen 
aurkezpena eta koreografiak, 
mozorro lehiaketak, bazkaria, 
Super Bingoa, desfilea, sari ba-
naketa, txarangekin (Oaintxe in 
deu! eta Arranopola) kalejirak 

eta disko jaia ez dira faltako. 
Gogorarazi dute proposatutako 
gaia 80. hamarkada dela.

Hurrengo egunean LOZET el-
kartearen erraldoi eta buruhan-
diek hartuko dituzte kaleak 
eguerditik aurrera eta bezpera-
ko giroa suspertuko dute, Oain-
txe in deu! txarangako kideekin 
batera egingo duten ibilaldian. 
Arratsaldean, aldiz, herriko mu-
sika talde batek emango du kon-
tzertua, Ibai Berriak-ek, Antonio 
Mercero gune alboko karpan.

Astelehena haurrei zuzendu-
tako eguna izango da eta, beste 
udalerri askotan egiten duten 
moduan, sardina asteartean 
ehortzi eta erreko dute. Alkateak 
hartu du hitza agerraldia amai-
tzeko: "Iruditzen zait gero eta 
jende gehiago mozorrotzen dela 
eta herria betetzen dutela, ongi 
pasatzeko asmoarekin. Hori da 
Inauterien aberastasuna".

Udal ordezkariek eta Inauteriak kolorez bete ohi dituzten eragileetako kideek aurkeztu dute egitaraua. TXINTXARRI

"Alaitasunez eta 
sormenez" bete  
nahi dute udalerria
Udal Musika Eskolako ikasleen kontzertu bufoak irekiko du egitaraua hilaren 12an. 
Ekimenez betetako bost egun geroago sardina ehortzi eta erreko dute, Okendo plazan 
hasi eta bukatuko den hileta irudikatuta. "Errespetua eta bizikidetza" eskatu dituzte

Hilak 12, osteguna
• 18:30ean, kultur 

etxean, kontzertu bufoa.

Hilak 13, ostirala 
(Euskal Inauteriak)
• 16:45ean, txokolate 

jana eta jolasak.
• 17:30ean, erromeria.
• 19:00etan, Kaxkamalo 

erretzea.
Okendo plazan. Eguraldi 
txarrarekin, Oriarte 
Landaberriko patioan.

Hilak 14, larunbata
• 12:00etan, Okendotik 

hasita, Oaintxe in deu! 
txarangarekin kalejira.

• 12:40ean, Okendon, 
konpartsetako kideen 
aurkezpenak. Ondoren, 
mozorro lehiaketetako 
partaideen desfilea.

• 14:00etan, Antonio 
Mercero alboko 
karpan, konpartsentzako 
bazkaria eta Super 
Bingoa (bazkalostean).

• 17:30ean, herrian 
barrena, konpartsen 
desfilea eta furgoneta 
musikaduna.

• Okendora itzultzean, 
mozorro lehiaketetako 
eta konpartsen arteko 
sari banaketa.

• 20:00etan, Okendotik, 
Arranopola gazte 
txarangarekin kalejira.

• 23:00etatik 02:00etara, 
karpan, disko jaia.

Hilak 15, igandea
• 12:00etatik 13:30era, 

herrian barrena, LOZET 
eta Oaintxe in deu!-rekin 
kalejira.

• 18:30ean, karpan Ibai 
Berriak-en kontzertua.

Hilak 16, astelehena
• 11:00-13:00 eta 

16:30-18:30, Isla 
plazan, haur parkea. 

Eguraldi txarrarekin, 
Loidibarren pilotalekuan.

Hilak 17, asteartea
• 18:00etan, Okendotik, 

sardinaren ehorzketa.

Aurtengo 
Inauterietako 
egitaraua

ASTEBURUKO KIROL HITZORDUAK

FUTBOLA
OHOREZKO ERREGIONAL MAILA

Ostadar SKT - Intxaurdi KE
Igandea. 09:35. Atsobakar kirol gunean.
GORENGO MAILA

Ostadar SKT - Roteta CD
Larunbata. 15:30. Michelin kirol gunean.
ERREGIONAL I. MAILA, IGOERA

Beasain SD C - Texas Lasartearra CF
Igandea. 16:00. Loinaz, Beasainen.
ERREGIONAL I. MAILA, KOPA

Sanpedrotarra FE B - Ostadar SKT
Larunbata. 17:30. Trintxer, Pasaian.
OHOREZKO JUBENIL MAILA, IGOERA

Ostadar SKT - Aretxabaleta KE Uda
Larunbata. 11:45. Atsobakar kirol gunean.
JUBENILEN GORENGO MAILA

Texas Lasartearra CF - Mutriku FT
Larunbata. 17:30. Michelin kirol gunean.
Beti Gazte KJKE - Ostadar SKT
Larunbata. 18:15. Lesaka, Nafarroan.
JUBENILEN I. MAILA, KOPA

Ostadar SKT - Sto. Tomas Lizeoa C
Larunbata. 11:20. Michelin kirol gunean.
JUBENILEN I. MAILA, UD. KOPA

Texas Lasartearra CF  - Kostkas  CD C
Igandea. 11:30. Atsobakar kirol gunean.
OHOREZKO K. MAILA, JAITSIERA

Bergara KE - Ostadar SKT
Larunbata. 11:00. Agorrosin, Bergaran.

ARETO FUTBOLA
OHOREZKO ERREGIONAL MAILA

Idiazabal BaiR. - Eguzki Arkupe R. 
Ostirala. 22:30.  Zelaa kirol., Idiazabalen.
ERREGIONAL I. MAILA

Eguzki ISU Leihoak - Ausa Zaldibi
Ostirala. 20:50.  Maialen Chourraut kirol.
GAZTEEN MAILA

Zarautz G. Camping B - Eguzki Lekuona t. 
Larunbata. 09:00. Zarautzen.
KADETE MAILA

Eskoriatza KE - Eguzki Escalerilla t.
Larunbata. 12:00. Eskoraiatzan.
SASKIBALOIA
SENIOR II. MAILA, A-3

Aloña Mendi - Ostadar SKT
Larunbata. 16:00. Oñatin.
SENIOR III. MAILA, A-3

Arri BKL - Ostadar SKT
Igandea. 18:00. Beasainen.
J. ERRENDIMENDUA, A-1

Ostadar SKT - Bera Bera
Larunbata. 18:00. Maialen Chourraut kirol.
EUSKAL LIGA, KADETE MAILA

Ostadar SKT  - Urrategi ISB
Larunbata. 16:00. Maialen Chourraut kirol.
K. PARTAIDETZA, A-1

Ostadar SKT - Eskoraitza KE
Larunbata. 11:00. Maialen Chourraut kirol.
K. PARTAIDETZA, A-5

Bera Bera - Ostadar Urdina

Igandea. 10:00. Paco Yoldi kirol., Donostian.
BOLEIBOLA
EUSKAL LIGA, I. MAILA

D'Elhuyar Logroño - Ostadar SKT
Larunbata. 16:30. Logroño, Errioxan.
EUSKAL LIGA, II. MAILA

Usurbil B.- Ostadar SKT
Igandea. 12:00. Oiardo kirol., Usurbilen.
GIPUZKOAKO L., JUBENILAK

Hernani KE 1 - Ostadar SKT
Larunbata. 16:00. Hernanin.
GIPUZKOAKO L., K. ERRENDIMENDUA

La Asuncion I. - Ostadar SKT
Larunbata. 12:00. La Asuncion ik., Donostian.
GIPUZKOAKO L., K. PARTAIDETZA

Ostadar SKT - Oarso Susp.
Larunbata. 09:30. Maialen Chourraut kirol.
PILOTA
G. PALA, BINAKA, N. 2. MAILA

Intza - EPLE 2 
Larunbata. 12:30 (1. partida). Loidibarren pil.
G. PALA, BANAKA, 7RA 2. MAILA

Intza (Artetxe) - Txost
Larunbata. 12:30 (2. partida). Loidibarren pil.
TRINKETA, BANAKA, N. 2 MAILA

Behar Zana - Intza (Olazabal)
Larunbata. 10:15 (2. partida). Iruran.
ESKUZ, BINAKA, K. NESKAK

Mundarro - Intza
Ostirala. 19:00 (1. partida). Oñatin.

ESKUZ, BINAKA, K. 2. MAILA
Intza - Gaztelupe 1
Larunbata. 16:00 (2. partida). Michelin pil.
ERRUGBIA
OHOREZKO B MAILA

La Unica - Gipuzkoa Sortzen
Larunbata. 15:30. Iruñean.
EUSKAL LIGA, I. MAILA

Uribealdea - Gipuzkoa Sortzen
Larunbata. 16:00. Mungia, Bizkaian.
EUSKAL LIGA, II. MAILA

Gipuzkoa Sortzen - Uribealdea
Larunbata. 16:30. Atsobakar kirol gunean.
18 URTEZ AZPIKOA, 

Ordizia RT - Zarautz Beltzak Eibar RT 
Larunbata. 19:00. Altamira, Ordizian.
16 URTEZ AZPIKOA

Durango C.D. RT - Zarautz Beltzak Eibar RT
Larunbata. 11:00. Durango, Bizkaian.
GIMNASTIKA ERRITMIKOA
ESKOLARTEKO TXAPELKETA

LOKEko gimnastek alebin eta 
infantil mailako lehen fasea 
lehiatuko dute.
Larunbata eta igandea. Donostian.
JUDO
LEGAZPIKO TORNEOA

LOKEko kadete mailako judokak 
Legazpiko nazioarteko torneoan 
izango dira lehian.
Larunbata. 15:00. Legazpian.

GIPUZKOAKO TXAPELKETA
LOKEko kideek infantil mailako 
bigarren faseari egingo diote 
aurre. 
Igandea. Urnietan.
IGERIKETA
ALEBIN LIGA

Buruntzaldea IKTko alebin 
mailako kideek liga jardunaldia 
izango dute.
Larunbata. 17:45. Lazkaon.
BENJAMIN JAIALDIA

Buruntzaldea IKTko gaztetxoek 
urteko hirugarren jaialdian parte 
hartuko dute.
Larunbata. 15:30. Lazkaon.
ATLETISMOA
GIPUZKOAKO TXAPELKETA

Herriko atletek 16 urtez azpiko 
txapelketa lehiatuko dute.
Larunbata. 15:30. Donostian
XAKEA
GIPUZKOAKO LIGA, I. MAILA

Taula A - Zaleak A
Larunbata. 16:00. Blas de Lezoko lokalean.
GIPUZKOAKO LIGA, II. MAILA

Gros I - Taula B
Larunbata. 16:00. Donostian.
GIPUZKOAKO LIGA, III. MAILA

Astigarraga D - Taula C
Larunbata. 16:00.  Astigarragan.

Txintxarri
Antonio Elorza belodromoan 
pistako Gipuzkoako txapelketa 
lehiatu zen urtarrilaren 31n eta 
hilaren 1ean. Lurraldeko kade-
te eta junior txirrindulariak 
bildu ziren eta bi jardunaldi 
ezberdinetan omnium, jazarpen 
eta keirin probak lehiatu zituz-
ten. Kadete kategorian, Andoain-
go Txirrindulari eskolako kide 
Xabat Martin Mariezkurrena 
eta Dario Gomez Blanco herri-
tarrak izan ziren lehian. 

Gipuzkoako Pista Saria iraba-
zi ostean, Martinek aukera han-
diak zituen hainbat lehiatan 
garaile izateko, baina aurkari 
gogorra izan zuen, Irunes talde-

ko Daniel Diaz Bejarano. Hala 
ere, lasarteoriatarrak Gipuzkoa-
ko txapeldun titulua eskuratu 
zituen omnium eta jazarpen 
probetan eta zilarrezko domina 
jantzi zuen keirin-ean.

Urtarrileko azken egunean 
eman zioten hasiera lehiaketa-
ri kirolari gazteek omnium lehia-
ketarekin. Horren barruan sc-
ratch, tenpo, kanporaketa eta 
puntuazio probei aurre egin 
zieten lehiakideek.

Scratch saioan, Oriako-Limou-
sin taldeko Oier Yarza izan zen 
irabazlea eta Martinek laugarren 
amaitu zuen. 

Hurrengo bi probetan arantza 
kendu ahal izan zuen herritarrak. 

Lehen bi postuetan sailkatu zen; 
tenpon bigarren eta kanporake-
tan lehen.

Ez zen pistan lan ederra egiten 
ari zen bakarra, ordea; aipatu 
Diazekin lehia estua izan zuen 
herritarrak. Irungo taldeko ki-
deak hirugarren postua eskura-
tu zuen scratch-ean, tenpon 
garaile izan zen eta kanporake-
tan bigarren.

Ondorioz, 112 puntu batu zi-
tuzten biek eta lehiaketako azken 
proba erabakigarria izango zen 
Gipuzkoako txapeldun maillota 
janzteko. Martin nagusi izan 
zen eta itzuliz itzuli 50 puntu 
irabazi zituen urrezko domina 
eta elastikoa eskuratzeko.

Aipatu modura maila horretan 
Martinen taldekide Dario Gomez 
Blanco herritarra ere izan zen 
lehian. Gazteak guztira 13 pun-
tu batu zituen eta hogeigarren 
postuan amaitu zuen txapelketa.

Onenak, lehian
Otsaileko lehen egunean, aldiz, 
jazarpen eta keirin modalitateen 
txanda izan zen. 

Lehen jardunaldiko kirolari 
onenak sailkatu ziren horreta-
rako eta Diazekin zuzeneko lehia 

izan zuen berriro Martinek lehen 
proban. Herritarrak eraman 
zuen saria, 02.25,00 denbora egi-
nez; Diazek 02.30,00 egin zuen.

Eguneko bigarren proban, al-
diz, Iruneseko Ibar Villafrancak 
eraso ederra egin eta ihesi egin-
da, bakarka iritsi zen keirineko 
helmugara. Bere atzetik Martin 
sartu zen.

Era honetara, era paregabean 
amaitu du pista denboraldia 
herritarrak; martxoan errepi-
deko lehia hasiko du.

Martin herritarra, eskuineko bigarrena, gainerako Gipuzkoak txapeldunekin. MARTIN EARLY

Xabat Martin, 
Gipuzkoako txapeldun
Andoaingo Txirrindulari Eskolako herritarrak 'omnium' eta jazarpen probetan eskuratu du 
titulua; 'keirin' lasterketan bigarren izan da. Irunes taldeko Daniel Diezekin lehia estua izan 
du asteburu osoan zehar. Dario Gomez herritarrak ere parte hartu du txapelketan

Txintxarri
Lasarte-Oriako futbol taldeen 
gehiengoak fase erregularra amai-
tu eta igoera, kopa, udaberriko 
kopa edo jaitsiera lehiatzen ari 
dira. Erregional I. mailan esate 
baterako, Texas Lasartearra CFk 
igoera izango du jokoan eta Os-
tadar SKTk, aldiz, kopa. Biek 
garaipena erdietsi zuten lehiake-
tako bigarren jardunaldian.

Zuri-urdinen lehen taldeak 
aurreko astean Antigua Lube-
rrirekin hiruna berdindu ostean, 
garaipeneko puntuen bila atera 
zen Michelingo zelaian. Urkiren 
aurka etxeko taldea nagusi izan 
zen eta 3-0 gailendu zen.

Fase berrian Texasek hamabost 
jardunaldi jokatuko ditu eta lau 
onenen artean sailkatuz gero, 
Gorengo Mailara igoko litzateke.

Kopa, lehian
Atsobakarreko kirol gunean, 
aldiz, Ostadarrek Euskalduna 

B izan zuen aurrez aurre. Ga-
raipenaren bidean jarraitzen du 
talde urdin-beltzak: Astigarra-
gako Mundarro 0-3 irabazi zuen 
lehen saioan eta bigarrenean 
1-0 andoaindarrei.

Kopari dagokionez, zortziko 
lau talde egin dira; urdin-beltzak 
hirugarren multzoan daude. Bi 
itzuliko liga jokatuko dute eta 
azken fasera sailkatzeko lehen 
postua eskuratu behar du he-
rriko taldeak.

Texaseko jokalaria baloiarekin. TXINTXARRI

Erregional I. mailako taldeek 
igoera eta kopa dute jokoan
Texas Lasartearra CFko zein Ostadar SKTko ordezkariek 
euren aurkariak gainditu dituzte fase berriko bigarren saioan

Txintxarri
Buruntzaldea IKTko igerilariek 
hitzordu garrantzitsuari egin 
zioten aurre urtarrilaren 31n 
eta hilaren 1ean, Gipuzkoako 
txapelketa. Eurez gain, CD For-

tuna zein Tolosaldea IKT talde-
kide diren Ibon Elola, Kimetz 
De la Cruz, Mayi Gorostegui eta 
Patxi eta Irati Arzalluz neba-arre-
bak izan ziren igerian. Lan ede-
rra egin zuten bakarka eta erre-

leboetan eta Arzalluztarrak zein 
Buruntzaldea IKTko Ander 
Martinez podiumera igo ziren. 
Horrez gain, marka ugari ere 
ondu zituzten herritarrek. Ikus 
ondoko koadroa.

Ander Martinez, podiumean, eta Patxi eta Irati Arzalluz herritarrak, Tolosaldea IKTko kideekin. ZUBIAURRE IK/TOLOSALDEA IKT

Herriko igerilariak, 
Gipuzkoako podiumean
Buruntzaldea IKTko Ander Martinez zein Tolosaldea IKTn lehian ari diren Patxi eta Irati 
Arzalluz herritarrak Gipuzkoako txapelketako lehen postuetan izan dira maila 
ezberdinetan. Lehiaketan marka ugari ere ondu dituzte herriko kirolariek

Txintxarri
Euskadiko Kluben Kopa lehiatu 
zen urtarrilaren 31n Donostiako 
belodromoan. Euskadiko zortzi 
klubik onenak bildu ziren bertan. 
Lasarte-Oriako ekiporik egon 
ez bazen, Nerea Eugi Zubizarre-
ta eta Hodei Murgiondo Hernan-

dez herritarrak izan ziren lehian 
Atletico San Sebastian taldea-
rekin. Eugi eta euren taldekideak 
emakumezko Kopako garaile 
izan ziren 87 puntu eskuratuta; 
gizonezkoak, bosgarren (58,5 p.).

Eugik 200 metro lasterketan 
eta 4x200 m. erreleboan parte 

hartu zuen. Lehenean bere se-
rieko lehena izan zen, 25,36 eta 
orokorrean bigarren. Erreleboan 
laukoa garaile izan zen lehian 
eta herritarrak azken posta egin 
zuen.

Murgiondo pertika jauzian 
aritu zen eta 3,30 metroko jau-
ziarekin laugarren postuan 
amaitu zuen lehia.

Bestalde, Ostadar SKTko gaz-
tetxoek hitzordu garrantzitsua 
izango dute hilaren 7an, 16 urtez 
azpikoen Gipuzkoako txapelke-
ta. Taldeko hamar kidek parte 
hartuko dute proba ezberdinetan.

Mendian lasterka
Pistaz gain, mendian ere hainbat 
probatan lasterka izan ziren 
herritar eta herriko taldeetako 
kideak hilaren lehenean.

Berastegiko Negu Trailean 
Lasarte-Oria Mendi Elkarteko 
(LOTME) Xabier Aizpuru 
Inchaustik 01.37.13 behar izan 
zuen 16 kilometrotako bidea 
egiteko.

Donostiako Herri Ametsa Ta-
lai Mendi krosean ere izan zen 
herriko ordezkaririk. Andoni 
Mujika Calonge (01.16.51) izan 
zen lasarteoriatarren artean 
azkarrena.

Eugi herritarra eta Atletico San Sebastian taldea, podiumeko gorenean. AT. SAN SEBASTIAN

Herritarrek euren harritxoa, 
Euskadiko kluben kopan
Nerea Eugi eta Hodei Murgiondo Atletico San Sebastian 
taldearekin lehiatu dira. Emakumeak garaile izan dira

Dominak
Absolutu maila
• Irati Arzallus (Tolosaldea IKT):  

 

Infantil maila
• Patxi Arzalluz (Tolosaldea IKT):
 
 
 
• Ander Martinez (Buruntzaldea IKT):   

 50 m. bular - 3º

Markak
• Irati Arzalluz (Tolosaldea IKT): 50 m. libre (erreleboan), 26,30, 

100 m. libre, 59,41 eta 200 m. libre, 02.11,52.
• Patxi Arzalluz (Tolosaldea IKT): 50 m. libre, 25,95, 100 m. libre, 

56,67, 200 m. libre, 02.06,73 eta 400 m. libre, 04.33,26.
• Ander Martinez (Buruntzaldea IKT): 50 m. bular, 39.97 eta 50 m. 

tximeleta, 33.26.
• Lier Garmendia (Buruntzaldea IKT): 50 m. libre, 29,97, 50 m. bizkar, 

34,49, 100 m. bizkar, 01.13,67 eta 50 m. tximeleta, 33,00. 
• Itsaso Iparragirre (Buruntzaldea IKT): 100 m. lau estilo, 01.24,44 

eta 50 m. bizkar, 37,94.
• Amaiur Iparragirre (Buruntzaldea IKT): 50 m. bizkar, 33,99 eta 

50 m. tximeleta, 33,90.
• Kimetz de la Cruz (CD Fortuna): 50 m. bizkar, 30,56.

50 m. tximeleta - 1º
200 m. libre - 2º
50 m. libre - 3º
4x50 m. libre - 2º
4x100 m. libre - 1º

4x200 m. libre - 1º
4x50 m. lau estilo - 1º
4x100 m. lau estilo - 1º
4x50 m. libre mistoa - 1º

50 m. libre - 3º
4x100 m. libre - 1º
4x200 m. libre - 2º

4x50 m. lau estilo - 2º
4x100 m. lau estilo - 2º

TXINTXARRI

Garaipena, bigarren fasean
Otsaila hastearekin bat, Ostadar Saskibaloi ataleko III. mailako taldeak 
ligako bigarren faseari ekin dio. Ongi hasi dute lehia ekipo urdin-beltzeko 
kideek; Astigarragako Mundarro 45-35 garaitu dute Maialen Chourraut 
kiroldegian. Borroka estua izan zuten bi aurkariek baina lehen eta azken 
laurdenetan eskuratutako errentari esker, Beñat Eleiceguik zuzentzen 
dituen jokalariek bi puntuak eskuratu zituzten. Partzialak 12-6, 8-10, 9-8 
eta 16-11 izan ziren. Txapelketako garai berrian A-3 multzoan lehiatuko 
dira urdin-beltzak eta bi itzuliko ligari egingo dio aurre.

Txintxarri
Michelin kirol guneko pilotale-
kuak lehenengoz Emakumeen 
eskuz binakako txapelketa na-
gusiko jardunaldia hartuko du 
hilaren 15ean, eguerdian. Ligax-
kako azken jardunaldietako bat 
izanik, finalerdietarako sailka-

pena lortzeko lehia garrantzitsua 
ere izango da elite mailan. Gaz-
teen mailako lehia ere jokatuko 
da; Itsaso Iparragirre herritarra 
izango da jokalarietako bat.

Saioko lehen neurketa joka-
tuko du Iparragirrek Izar Etxe-
zarretarekin batera; June Zaba-

la eta Intza Arruti izango dituz-
te aurrez aurre.

Elite kategorian, lehenik jo-
kalari esanguratsuak izango 
dira kantxan; 2024ko banakako 
txapeldun Goiuri Zabaletak eta 
bost alditan binakako txapeldun 
izan den Olatz Arrizabalagak 

neurtuko dituzte indarrak. Za-
baletak Nahia Bertiz izango du 
kide eta Arrizagalak, aldiz, Arra-
te Bergara. 

Eta bigarren partidan, fina-
lerdietarako txartela eskura-
tzeko puntuak izango dituzte 
jokoan Ainhoa Ruiz de Infante 
- Nora Mendizabal eta Madalen 
Etxegarai - Andrea Capellan 
bikoteek.

Emakumeen kirola ikusarazi
Aurkezpenean Itsaso Iparragirre 
pilotaria, Emakume Maste Cu-
peko ordezkaria, Goizalde Pildain 
kirol zinegotzia eta Agustin 
Valdivia alkatea izan ziren.

Pildainek agerraldian azaldu 
modura, "jardunaldi hau anto-
latzeak Kirol Arloak legegintzal-
di honetan ezarri duen lehenta-
sunezko helburuetako bati 

erantzuten dio: emakumeen 
kirola ikusarazten duten eta 
emakumeen eta nesken parte 
hartze handiagoa bultzatzen 
duten kirol modalitateak bul-
tzatzea".

Ekitaldi honek "lehen mailako 
emakumezkoen lehiaketak he-
rritarrei hurbiltzeak bere pre-
sentzia normalizatzen eta kirol 
erreferente berriak sortzen la-
guntzen" duela azpimarratu du 
Agustin Valdivia alkateak, bai-
ta "Lasarte-Oriak kirol eredu 
inklusiboago eta anitzago bate-
kiko duen konpromisoa" indar-
tzen duela ere.

Lasarte-Oriako udaleko ordez-
kariek eta antolatzaileek herri-
tarrak gonbidatzen dituzte Itsa-
so Iparragirre herritarra ani-
matu ete emakumezkoen pilotaz 
gozatzera.

Udal eta txapelketako ordezkariak eta Itsaso Iparragirre herritarra, aurkezpenean. LASARTE-ORIAKO UDALA

Emakumezko binakako 
pilota, Lasarte-Orian
Lehen aldiz Emakumezko binakako txapelketako partidak hartuko ditu Michelin kirol guneko 
pilotalekuak. Lehia handien aurretik, gazteen mailako partida izango da; Itsaso Iparragirre 
herritarrak eta Izar Etxezarretak June Zabala eta Intza Arruti izango dituzte aurrez aurre

Txintxarri
Bost jardunaldi falta dituzte 
boleiboleko Euskal Ligako tal-
deek fase erregularrari amaiera 
emateko eta Ostadar SKTko bi 
taldeak euren kategoriako lehen 
postuetan dira. Urtarrilaren 31n, 
zaletuek kirolaz gozatzeko arra-
tsaldea izan zuten Maialen Chou-
rraut kiroldegian. Etxekoak 
gogoz borrokatu ziren, baina 
emaitza ezberdina izan zuten.

II. mailako partida interesga-
rria izan zen lehenik. Ostadar 
eta Universidad de Navarra 
taldeek multzoko lehen postua 

zuten jokoan. Urdin-beltzak 
ederki jardun arren, nafarrek 
lortu zuten saria. 0-3 (21-26, 16-25 
eta 21-25) irabazi zuten eta ur-
din-beltzetatik puntu batera 
jarri da Iruñeako taldea.

Jarraian, I. kategoriako par-
tidan, Lekeitio Marierrota Bo-
leibol Taldearen aurka lehiatu 
ziren Lasarte-Oriako ordezkariak. 

Etxekoek lehen jokoa 25-8 ira-
bazi ostean, bizkaitarrek euren 
balioa erakutsi eta bigarren seta 
14-25 eskuratu zuten. Ondorioz, 
aurkariek hirugarren zatiari 
gogotsu ekin zioten. Urdin-beltzek 
ongi egin zieten aurre, ordea 
eta 26-24 irabazi zuten. Azken 
minutuetan ere etxekoak gai-
lendu ziren, 25-18.

Garaipenari esker, sailkape-
neko lehen postuan mantentzen 
da lehen taldea eta lau puntuko 
aldea du.Ostadarren erremate bat. TXINTXARRI

Euskal Ligako boleibol taldeek, 
batean bale, bestean kale
Ostadar SKTko bi taldeak euren mailetako lehen 
postuetan mantentzeko ari dira borrokan

Emakumezkoen binakako txapelketaz gain, Itsaso Iparragirre Udaberri 
txapelketa lehiatzen ari da Intza KErekin; horretan ere Izar Etxezarreta 
du bikote. Kadete kategoriako lehen jardunaldian atseden izan zuen 
bikoak eta urtarrilaren 29an, Ziotzako Arruti eta Alberdi izan zituzten 
aurrez aurre. Intzako kideek ezin izan zuten aurkaria gainditu, bi 
jokoak 10-5eko emaitzarengatik irabazi zuten zizurkildarrek.

Horrez gain, hilaren 1ean, Idiazabalgo San Blas pilota jaialdian 
lehiatu zen Iparragirre - Etxezarreta bikoa eta euren mailako garaile 
izan ziren.

Bestalde, Intzako Beñat Olazabalek banakako trinkete lehia hasi du. 
Jokalariak ezin izan zuen parte hartu, baina Haritza Diez de Gereñu 
kideak ordezkatu zuen Abantzuren aurkako partidan. Aurkariaren aldeko 
izan zen emaitza, 40-30. 

Ezin Udaberri txapelketa ongi hasi

KOMIKIA

ZORION AGURRAK

Joanes
Etxeko txiki eta 
bihurrienaren eguna 
iritsi zaigu, zorionak 
maitia! Zure jakin 
minak eta irrifarre 
polit horrek, gure 
egunak marrubizkoak 
bihurtzen ditu! Muxu 
erraldoia!

Deitu 943-37 14 48 telefonora, bidali 
haurraren izen-abizenak eta jaiotze 
data txintxarri@ttakun.eus helbide 
elektronikora edo 688 68 35 10 
WhatsApp zenbakira. Jaio da!

OSTIRALA, 6 		 GIL

LARUNBATA, 7 	 GANDARIAS-URIBE

IGANDEA, 8 		  GANDARIAS-URIBE

ASTELEHENA, 9 	 ACHA-ORBEA

ASTEARTEA, 10 	 KNIESE

ASTEAZKENA, 11 	 KNIESE

OSTEGUNA, 12 	 DE MIGUEL

'URTE OSOKO GUARDIAK'
Informazio gehiago www.cofgipuzkoa.
com webgunean eskuragarri.

GUARDIAKO 
FARMAZIAK

Eguneko Farmaziak: 09:00-22:00
DE ORUE: Jaizkibel plaza 2/ 943-36 26 52
ACHA-ORBEA: Hipodromo et. 6/ 943-36 35 49
DE MIGUEL: Kale Nagusia 32/ 943-37 11 51
LASA: Kale Nagusia 42 atzea/ 943-36 17 74
GIL: Kale Nagusia 24/ 943-36 07 08
KNIESE: Kale Nagusia 71/ 943-36 65 67
GANDARIAS-URIBE: I.de Loyola 9/ 943-01 95 21

GAUEKO FARMAZIA 22:00-09:00
Castilla-Larburu farmazia:  
Urbieta kalea 7, Hernani. 943-55 29 41

TELEFONOAK

UDALAREN TELEFONOAK
· ERREGISTROA: 943-37 16 29
· EUSKARAKO ZERBITZUA: 
  943-37 61 84
· KIROLDEGIA: 943-37 61 82
· MANUEL LEKUONA 
· KULTUR ETXEA: 943-37 61 81
· GIZARTE ZERBITZUAK: 
  943-37 61 79
· KIUB: 943-36 16 05
· UDAL EUSKALTEGIA: 943-36 16 21
· MUNTTERI AEK: 607 62 52 33

LARRIALDI TELEFONOAK
· OSASUN ZENTROA: 943-00 79 60
· DYA: 943-46 46 22
· GURUTZE GORRIA: 943-36 39 53
· UDALTZAINAK: 943-36 24 42
· ERTZAINTZA: 943-53 88 40
· SOS DEIAK: 112

ESKUTITZA

2025ean 5 hilabetean zehar Pe-
diatrarik gabe egon ginen. He-
rrian kalte larriak eragin zituen 
egoera hark eta orain ere era-
giten ari da: diagnostiko eta 
tratamenduetan atzerapenak, 
prebentzio-kontroletan murriz-
keta, larrialdietako eta Lasar-
teko osasun zentruko zerbitzuen 
gainkarga, gertutasun ezagatik 
familien lana eta bizitza pertso-
nala uztartzea oztopatzea...

Jakinaren gainean egongo za-
rete, Usurbilgo herrian Pedia-
trarik gabe gaude berriz ere urte 

hasieratik, 2026ko urtarrilaren 
12tik. Lasartera bideratzen gai-
tuzte Pediatrarengana joan behar 
dugunetan eta, horrela, bertako 
langileen lan-karga areagotzen 
da.

Usurbilgo haurren herriko 
osasun-zerbitzua bertan behera 
utzi da, osasun publikoa eta uni-
bertsala defendatzen den garai 
honetan. Haurren osasunak lehen 
mailako lehentasuna izan behar-
ko luke eta hala izatea eskatzen 
dugu.

Bada, herriko osasun zentruan 
Pediatrarik ez izatea eskubide-ga-
lera ikaragarria da ia 6.500 biz-
tanleko herri batean, herritarren 
ongizateari eta osasunari zuze-
nean eragiten diona. Gure herrian 
badira kotxerik ez duten familiak, 
baita gidatu ezin dutenak ere eta 
haurrak herrian bertan artatuak 
ez izateak kontziliazioa are gehia-
go zailtzen du. Egoerarik zaur-
garrienetan, haurrak gaixo dau-
denetan, gertu, herrian bertan, 
artatuak izateko eskubidea galdu 
dugu bat-batean Usurbilen. Ba-
dirudi gure haurrek ez dutela 
eskubide hori.

Gure eta gure haurren esku-
bideak errespetatzeko eskatzen 
dugu. Osakidetzako lanpostuen 
zerrendan (gaztelaniazko RPT, 

“Relación de Puestos de Trabajo”) 
Usurbilgo osasun zentruari da-
gokion egiturazko Pediatra pla-
za bete dezazuela exijitzen dugu. 
Berehala, herrian, artatuko gai-
tuen profesionala eskatzen dugu. 
Egonkorra, jarraitua, hurbilekoa, 
familia guztien erreferentziazko 
profesionala izango dena, pazien-
teak ongi ezagutzen dituena: 
euskalduna, Pediatra, Lehen 
arretako medikua, jarraikera 
horretan. Hori guztia funtsezkoa 
da haurren kalitatezko osa-
sun-arretarako.

Dagozkion lekuan ondorioak 
izan ditzan.

Usurbilgo osasun zentroan pediatra 
ordezkatzeko eskaera
USURBILEN PEDIATRA ORAIN

Unax
Zorionak Unax gu 
denon partetik, 
jarraitu alaitasuna, 
indarra eta bizi poza 
ematen, asko maite 
zaitugu. Muxu handi 
bat.

Mari Karmen
Santa Ageda 
bezpera degu, Mari 
Karmenen eguna!! 
Zorionak!!! Ongi 
ospatu izana espero 
dugu. Ttakuneko 
lankideak.

Nora
Zorionak Nora!!!! 
Oso ondo pasa zure 
urtebetze eguna. 17 
muxu haundi, asko 
maite zaitugu.

Zorion itzazu urteak bete, 
ezkondu berri edo urteurrena 
bete duten lagunak eta 
senitartekoak

Internet  
· txintxarri.eus/zorionagurrak.
· Erabiltzailearekin sartu/ 
Erabiltzailerik ez baduzu izena 
eman.
· Bidali zorion agurra formularioz.
· Zorion agurra formularioan 
zehaztutako datan argitaratuko da 
webgunean eta ostiralean paperean.
Posta elektronikoa 
· Mezua bidali txintxarri@ttakun.eus 
helbidera, eta idatzi: izen-abizenak, 
urtebetetze eguna, urteurrenaren 
data edo ezkontzaren data eta 
testua.

 OSTEGUNEKO 16:00AK 
ARTE JASOKO DITUGU

Urte askotarako!

HIRIBUSA

txintxarri-k ez du bere gain hartzen kolaboratzaileek adierazitako iritzien erantzukizunik.

Argitaratzailea
Ttakun Kultur Elkartea
Geltoki kalea 4 (behea)
20160 Lasarte-Oria
G-20407557

Administraria
Nerea Garziarena.

Erredakzioa
Nerea Eizagirre Etxeberria, 
Iñigo Gonzalez Sarobe, 
Maddi Noriega Zaldua eta 
Lierni Apaolaza 
Urdanpileta. 

Publizitatea
Irati Zatarain.

Laguntzaileak
Gorka Lasa, Lierni 
Rekondo, Gorka Alvarez, 
Aizpea Amas, Maitane 
Rebe, Jexux Artetxe eta 
Oihane Puertas.

Banatzaileak
Nora Navarro, Aimar 
Hernandez, Gari Iraola, 
Axier Iraola, Udane Guisado 
eta Manex Azkonobieta.

 

Informatika zerbitzuak
IZT Informatika.

Publizitatea
Tel.: 943-37 14 48 (106)
WhatsApp: 646 82 44 66 
publizitatea@ttakun.eus

Egoitza nagusia
Geltoki kalea 4
Tel.: 943-37 14 48 (104)
WhatsApp: 688 68 35 10
txintxarri@ttakun.eus

Inprimategia
Zeroa Multimedia, S.A.
Lege Gordailua: 
SS-513/93
ISSN: 1134-0053
Tirada: 8.300 ale

WWW.TXINTXARRI.EUS

ESKELA

ETXEBIZITZA

SALDU
Etxea saltzen dut. Bi gela gehi sala, 
komuna eta sukaldea, dena jantzia 
eta kanpo alderuntz; eguzkitsua. 
4. pisua igogailuarekin. Harrema-
netarako, 687 35 50.95.

Denda saltzen dut. Okendo plazan 
dago, Geltoki kalea 3. 135.000 
euro. Ez da alokatzen. Interesa 
duenak dei dezala 658 08 93 80 
zenbakira.

Trastelekua saltzen dut, 20 m2., 
sotoa da, Sasoetan. 4.000 euro. 
Harremanetarako zenbakia: 644 
90 21 09.

EROSKETA
Garaje bat erosi nahi dut Mitxelin 
kirol gunearen azpian. 629 77 33 
87 (Aitor).

ERRENTAN HARTU
Lasarte-Orian etxea alokairuan har-
tuko nuke. Lau lagunentzako. Dem-
bora luzerako. Lanean gaude. Ha-
rremanetarako zenbakia: 687 35 50 
95.

Herri erdigunean garaje bat alo-
kairuan hartzeko prest nago. Ha-

rremanetarako zenbakia: 688 89 
87 32.

LANA

ESKAINTZA
Interna modura lan egiteko pertsona 
behar dugu, Soziosanitario tituludu-
na. 685 70 44 40 edo 635 20 73 86.

ESKAERA
Lan bila nabil: ordu, lanaldi osoak, 
externa moduan, garbiketa edo adi-
nekoen zaintza. Dokumentazioa dut, 
baita titulu soziosanitarioa ere. Per-
tsona serioak bakarrik deitu edo 
WhatsApp mezua bidali honako 
zenbakira: 666 22 44 69.

Interna edo externa moduan lan 
egiteko prest nago. Esperientzia eta 
gomendio gutuna ditut, baita diploma 
soziosanitarioa ere. 618 81 43 63.

Etxeko garbiketa lanak egiteko prest 
nago. Esperientzia eta dokumenta-
zioa ditut. 687 35 50 95.

Lan bila nabil: garbiketak, banaketak, 
edozein lanerako prest. Asteburuetan 
ere. 631916924, 631912928 (Bruno).

BESTELAKOAK

HEZKUNTZA
10 urteko neska bati Euskara eta 
Matematika emateko neska bat behar 
dut. Astean egun pare bat. Harrema-
netarako, 687 35 50 95.

SALEROSKETA
Haritz egurra saltzen dugu, tximinia 
edota ekonomiketarako. Eskatu ostean 
etxera eramateko zerbitzua dugu. 
Harremanetarako, 667 23 23 00.

ZERBITZUAK
Reiki saioak eskaintzen ditut. 677 08 
61 47.

AZOKA TXIKIA

OSTIRALA 6
LASARTE-ORIA Zinema
Euskal Dokumentalaren Zikloari 
ekingo dio Okendo Zinema Taldeak, 
Oier Plaza Gartziak zuzendutako 
Popel proiektatuta. Sarrerek 6 euro 
balio dute. Emanaldiaren ostean 
Plazarekin berarekin solastuko dira 
ikus-entzuleak.
Kultur etxea, 20:00etan.

LARUNBATA 7
LASARTE-ORIA Zinema
CIMASUB Itsaspeko XVIII. Zinema 
Zikloaren barruko argazki 
erakusketa irekiko dute hilaren 27ra 
arte. Sarrera doakoa da.
Udaletxeko ataria, 09:00etatik 
14:00etara.

LASARTE-ORIA Literatura
0 eta 3 urte bitarteko haurrentzat 
pentsatutako asteroko ipuin 
kontaketa saioa. Gurasoekin batera 
parte hartuko dute txikiek.
Udal Liburutegia, 11:00etan.

LASARTE-ORIA Bilera
Kukuka Antzerki eta Dantza 
Eskolako kideek 25. urteurrena 
prestatzeko bigarren saioa aurrera 
eramango dute. Gaur egungo nahiz 
lehengo ikasle, irakasle eta 
laguntzaileak gonbidatu dituzte 
parte hartzera.
Antonio Mercero aretoa, 
12:00etan.

LASARTE-ORIA Musika
Ezinezkoa taldeak disko berria 
aurkeztuko du: Al borde de una 
caricia. Sarrera doakoa dela 
jakinarazi dute antolatzaileek.
Abend garagardotegia, 18:00etan.

LASARTE-ORIA Antzerkia
Donosti 1987. Un asunto de 
txapelas antzezlanaren emanaldia 
egingo dute Gorka Aginagalde eta 
Txemi Parra aktoreek. Sarrerek 6 
euro balio dute.
Kultur etxea, 19:30ean.

IGANDEA 8
LASARTE-ORIA Zinema

Los guardianes del diente mágico 
filma emango dute, haurrentzat. 
Sarrerek 6 euro balio dute.
Kultur etxea, 17:00etan.

LASARTE-ORIA Zinema
Un simple accidente filma emango 
dute, helduentzat. Sarrerek 6 euro 
balio dute.
Kultur etxea, 19:30ean.

ASTELEHENA 9
LASARTE-ORIA Zinema
CIMASUB Itsaspeko XVIII. Zinema 
Zikloko aurreneko bi saioak egingo 
dituzte:
10:00etan, herriko ikastetxeetako 
Lehen Hezkuntzako ikasleei 
zuzendutako Txikizikloa.
19:00etan, ikus-entzunezkoen 
aurreneko emanaldia. Sarrerak 
doakoak dira.
Kultur etxea, 10:00etan eta 
19:00etan.

ASTEARTEA 10
LASARTE-ORIA Bilera
Oporrak Bakean egitasmoko kideek 
bilera informatiboa antolatu dute 
udara honetan haur sahararrak 
etxean hartu nahi dituzten 
familientzat. Herritarrak "inolako 
konpromisorik gabe" bertara 

daitezkeela adierazi dute 
antolatzaileek; eskatu dute 696 01 
47 86 telefono zenbakira deitu edo 
idazteko, joateko asmoa izatekotan.
Antonio Mercero aretoa, 18:00etan.

LASARTE-ORIA Mahai ingurua
Borobilean Elkarteak antolatuta, 
Turistifikazioaren ondorioak: 
Donostiatik Lasarte-Oriara 
solasaldia egingo dute. Donostiako 
Bizilagunekin plataformako kide 
Amaia Oulad eta Maider Uralde 
gonbidatuko dituzte. Bertaratzen 
direnekin solasteaz gain, Hau ez da 
cheesecake bat fanzinea 
aurkeztuko dute.
Oriarte Landaberri, 19:00etan.

ASTEAZKENA 11
LASARTE-ORIA Literatura
Pedro Lemebel idazlearen Tengo 
miedo torero eleberriaz hitz egingo 
dute. Monica Leivak gidatuko du 
solasaldia.
Udal Liburutegia, 18:00etan.

OSTEGUNA 12
LASARTE-ORIA Musika
Inauterien atariko gisa kontzertu 
bufoa emango dute Udal Musika 
Eskolako ikasleek. Sarrera, doan.
Kultur etxea, 18:30ean.

AGENDA
EMAIGUZUE ZUEN EKITALDIEN BERRI ASTEAZKEN ARRATSALDEA BAINO LEHEN. 
Tel.: 943-37 14 48 / txintxarri@ttakun.eus

LASARTE-ORIA Zinema
CIMASUB Itsaspeko XVIII. Zinema Zikloari ekingo diote. Txikizikloa egingo 
dute goizean, Lehen Hezkuntzako ikasleentzat. Arratsaldean, berriz, herritar 
orori zuzendutako aurreneko emanaldia burutuko dute.
Astelehenean, hilaren 9an, kultur etxean, 10:00etan eta 19:00etan.

OSTIRALA 13
LASARTE-ORIA Zinema
Euskal Dokumentalaren Zikloaren 
barruan, Esto no es Hollywood 
emango dute Okendo Zinema 
Taldeko kideek. Sarrerak, 6 eurotan. 
Emanaldiaren ostean zuzendariekin 
(Jone Ibarretxe eta Nere Falagan) 
solastuko dira ikus-entzuleak.
Kultur etxea, 20:00etan.

LARUNBATA 14
LASARTE-ORIA Literatura
0 eta 3 urte bitarteko haurrentzat 
pentsatutako asteroko ipuin 
kontaketa saioa, haur eta 
gurasoentzat.
Udal Liburutegia, 11:00etan.

IGANDEA 15
LASARTE-ORIA Zinema
Frankie y los monstruos pelikula 
emango dute, haurrentzat. Sarrerek 
4 euro balio dute.
Kultur etxea, 17:00etan.

LASARTE-ORIA Zinema
Marty supreme filma emango dute, 
helduentzat. Sarrerak, 6 eurotan.
Kultur etxea, 19:30ean.

ASTELEHENA 16
LASARTE-ORIA Zinema
CIMASUB Itsaspeko XVIII. Zinema 
Zikloko bigarren saioa. Sarrera, doan.
Kultur etxea, 19:00etan.

ASTEAZKENA 18
LASARTE-ORIA Literatura
Frederik Peeters idazlearen Pilula 
urdinak lana jorratuko dute literatur 
txokoko kideek. Aintzane Usandizaga 
idazleak dinamizatuko du saioa. Talde 
horretako kideek gogorarazi dute ez 
dela beharrezkoa hilabete bakoitzeko 
bilkurarako hautatutako liburua osorik 
irakurtzea.
Kultur etxeko 3. solairuko bilera 
gela, 18:30ean.

OSTIRALA 20
LASARTE-ORIA Ikastaroa
Eskualdean bizi eta 12 eta 16 urte 
artean dituzten gazteentzako 
Beat-Eroak ekimenaren barruan, 
rap tailerra eta lehiaketa egingo 
dituzte.
Gaztelekua, 17:00etan.

LASARTE-ORIA Zinema
Euskal Dokumentalen Zikloaren 
barruan Arg(h)itzen lana emango 
dute Okendo Zinema Taldeko 
kideek. Sarrerek 6 euro balio 
dituztela jakinarazi dute.
Kultur etxea, 20:00etan.

LARUNBATA 21
LASARTE-ORIA Literatura
0 eta 3 urte bitarteko haurrentzat 
pentsatutako asteroko ipuin 
kontaketa saioa, haur eta 
gurasoentzat.
Udal Liburutegia, 11:00etan.

LASARTE-ORIA Literatura
Literatur txokokoek antolatutako 
bertso bazkari literarioa aurrera 
eramango dute. Otorduaren ostean 
koplaka ariko dira Ane Labaka, 
Miren Artetxe eta Onintza Enbeita; 
Leire Vargasek jarriko dizkie gaiak. 
Antolatzaileek jakinarazi dute salgai 
dituztela txartelak Jalgi, Ilargi eta 
Tiburtzio Artizar tabernetan, 30 
eurotan (ikasleek eta langabeek 20 
euro ordaindu beharko dituzte)
Xirimiri elkartea, 14:00etan.

IGANDEA 22
LASARTE-ORIA Zinema
Oilaskoerbi, marmotaren sekretua 
filma emango dute, haurrentzat. 
Sarrerek 4 euro balio dute.
Kultur etxea, 17:00etan.

LASARTE-ORIA Zinema
Euskal Dokumentalen Zikloaren 
barruan Akelarre: marearen kontra 
lana emango dute Okendo Zinema 
Taldekoek. Sarrerak, 6 eurotan.
Kultur etxea, 19:30ean.



1.700. zenbakia 2025-02-21

4. 1714. zenbakia 2025-06-20

2. 1.702. zenbakia 2025-03-07

5. 1715 zenbakia 2025-07-04

3. 1.708 zenbakia 2025-05-09

6. 1.717. zenbakia 2025-07-18

7. 1.724. zenbakia 2025-10-10 8. 1.730 zenbakia 2025-11-21 9. 1.734. zenbakia 2025-12-20

6 SARI: Parte hartzen duzuenon artean PATATA TORTILLA EDER BAT (Avenida taberna-jatetxea)  + 
-REN BOST ATERKI SORTA (arrosa eta beltz bana) zozkatuko ditugu! 

2025eko azalik onena bozkatzeko: labur.eus/2025azala

